
Haitian Creole 

 

 
Pou Piblikasyon Imedya: 28 jiyè 2014 

 

GOUVÈNÈ CUOMO ANONSE ACHÈVMAN REYABILITASYON PON ALEXANDER HAMILTON 

 

$415 milyon pou renove Pon Enpòtan an  

Gouvènè Andrew M. Cuomo jodia te anonse achèvman yon pwojè $415 milyon dola pou reyabilite Pon 

Alexander Hamilton, sa ki pote uit liy otowout 95 sikilasyon sou Rivyè Harlem ant Awondisman 

Manhattan ak Bronx, relye Pon George Washington ak Cross Bronx Ekpressway. Pon an te ouvè a 

sikilasyon orijinalman nan mwa janvye 1963. 

 

“Pon Alexander Hamilton se yon koneksyon enpòtan pou plizyè milye moun kap fè monte desann ak 

kamyon livrezon kap vwayaje monte desann nan kotlès la chak jou,”Gouvènè Cuomo te deklare. 

“Reyabilite pon sa rajeni yon gwo lyezon nan enfrastrikti transpòtasyon zòn metropoliten New York, sa 

ki kondwi pou amelyore mobilite nan tout rejyon an, amelyore sekirite ak yon estrikti ki pral dire pou 

anpil jenerasyon.” 

 

Komisyonè Depatman Transpòtasyon (NYSDOT) Joan McDonald te deklare, “Gouvènè Cuomo konnen 

enpòtans pou kenbe moun ak machandiz an mouvman pou sipòte kwasans ekonomik. Pwojè 

amelyorasyon Pon konplike ak difisil sa te fini atan epi nan limit bidjè a, tout sa pandan lap kenbe 

190,000 machin pa jou kap vwayaje sou pon an ak nan anpil ranp li yo.” 

 

Pwojè rekonstriksyon ki finanse federalman, sa ki te an konstriksyon nan ane 2009 te ranplase twotwa 

pon an nan 1,525 pye pon an epi repare asye 505-pye ki pote sou lach prensipal la. Akotman wout la te 

ajoute nan toulède direksyon sikilasyon an pou pèmèt espas pou machin ki an pann yo ak sipè-strikti 

asye a te modènize ak repentire. Pwojè a te egalman elimine ak ranplase jwen twotwa nan platfòm pon 

an epi ranplase palye, konpozan drenaj siy estrikti anlè yo ak ekleraj sou otowout la. 

 

Anplis, ranp la apati direksyon lès Trans-Manhattan Expressway a Washington Bridge, sa ki konekte 

sikilasyon lokal a Bronx, te ranplase avèk yon pon a poutr bwat an asye. Lòt pwojè travay gen ladan 

ranplasman Pon Undercliff Avenue ak reyabilitasyon ranp yo ki fòme Highbridge Interchange ant Cross 

Bronx ak Gwo otowout Deegan nan Konte Bronx. 

 

Kontra egalman enkli $20 milyon nan amelyorasyon nan Highbridge Park. Renovasyon yo te fèt nan 

teren jwèt Quisqueya ak Vil park fondasyon ansanm avèk Amsterdam Avenue, ak yon nouvo 25,000 pye 

kare woulèt te konstri nan baz pon an. Lòt amelyorasyon park enkli plantasyon ak reyabilitasyon mach 

eskalye, miraj an brik ak chemen pou mache. 

 

Pa chif yo, Pwojè reyabilitasyon Pon Alexander Hamilton se dezyèm pi gwo kontra pwojè kontriksyon ki 

te janm antreprann pa NYSDOT. Li se dezyèm sèlman a premye faz pwojè $555 milyon dola ki ankou pou 

ranplase Pon Kosciuszko ant Brooklyn ak Queens. 

 

Pwojè Pon Alexander Hamilton te enstale plis pase 8 milyon liv asye ak 17,300 mèt kib beton. Anplis, 

apeprè 800,000 pye kare sifas asye te pentire nan plis pase senk mèt long nan Pon an ak nan ranp li yo. 

Pwojè a egalman te ranplase 45,000 riv, depoze plis pase de mèt nouvo baryè sekirite ak enstale 25 mèt 

kab pou nouvo ekleraj lari a. 

 

Depite Charles Rangel te deklare, “Envestisman enpòtan sa yo nan renove ensfrastrikti nou yo ki ansyen 

absoliman enpòtan pou amelyore ekonomi nou an ak kalite lavi pou Nouyòkè yo. Mwen aplodi 

angajman enpòtan Gouvènè Cuomo nan dirije peyi a nan atribye resous ki apwopriye pou satisfè 

demann 21yèm syèk la.” 

 

Depite Nita Lowey te deklare, “Reyabilitasyon Pon Alexander Hamilton non sèlman vle di ke chofè yo 

pral pase mwens tan nan anbouteyaj ak plis tan avèk fanmi yo, li kontinye angajman nou pou komès ak 

kwasans ekonomik ki kreye travay. Antanke manm ki la lontan nan Komite Afektasyon an, mwen te 

batay pou finansman adisyonèl ak zouti pou renove ensfrastrikti delabre eta, e mwen pral kontinye 

travay avèk Gouvènè a pou asire enfrastrikti New York resevwa resous li bezwen yo.” 

 

Depite Jose E. Serrano te deklare, “Mwen konplimante Gouvènè a ansanm avèk Depatman 

Transpòtasyon Eta nan konplete pwojè sa ki finanse federalman. Reyabilitasyon Pon Alexander 

Hamilton, koneksyon l avèk gwo Otowout Deegan, ak ranplasman Pon Undercliff Avenue pral ede pote 

komès adisyonèl nan Bronx, e li pral ralanti sikilasyon an wout lokal ak otowout nou yo. Li egalman 

enpòtan pou remake ke pwojè a egalman enkli finansman enpòtan pou ede mete ajou Highbridge Park, 

sa ki pral ede anplis kominote Bronx nou an. Tout benefis sa yo montre enpòtans finansman federal pou 

amelyore Bronx.” 

 

Depite Jerold Nadler te deklare, “Achèvman reyabilitasyon Pon Alexander Hamilton se yon etap enpòtan 

pou amelyore enfrastrikti transpòtasyon toupatou nan New York ak nan tout rejyon an. Pon renove sa a 

pral sipòte ekonomi lokal nou an ak amelyore sekirite chofè yo kap vwayaje atravè Pon Alexander 

Hamilton chak jou. Pwojè sa se sèlman yon gwo egzanp de sa ki kapab fè si Kongrè a deside pou finanse 

pwojè solid pou adrese bezwen enfrastrikti transpòtasyon peyi nou an ki an delabreman.” 

 

Senatè José M. Serrano te deklare, “Antanke reprezantan de yon distri ki etann li sou pati Bronx ak 

Manhattan, mwen gen yon konpreyansyon inik sou enpòtans Pon Alexander Hamilton. Anplis pou 

amelyore sou koneksyon esansyèl ant de awondisman yo, achèvman pwojè sa a egalman grandman 

amelyore sekirite Highbridge Interchange, ki konekte Cross Bronx ak Gwo Otowout Deegan. Anpil 

remèsiman a Gouvènè Cuomo ak depatman transpòtasyon pou achèvman atan ak efikas renovasyon 

esansyèl sa yo.” 

 

Prezidan Awondisman Bronx Ruben Diaz Jr, te deklare, “Pon Alexander Hamilton se yon konpozan 

transpòtasyon kle non sèlman nan Bronx, men pou tout rejyon an. Pwojè enpòtan sa rebati yon gwo 

pon, e nou pral wè benefis enpòtan yo nan reyabilitasyon sa toupatou nan vil la ak nan rejyon an. Nou 

dwe felisite Gouvènè Cuomo ansanm avèkk Depatman Transpòtasyon eta paske yo te gide achèvman 

pwojè sa atan, ak nan bidjè.” 

 

Manm Konsèy Vil New York Ydanis Rodriguez te deklare, “Envesti nan vil nou an ak enfrastrikti eta gen 

yon enpòtans vital. Mwen aplodi Gouvènè Cuomo ansanm avèk administrasyon li an paske yo te fè 

rekonstriksyon Pon Alexander Hamilton yon priyorite. Pon Alexander Hamilton se yon koneksyon 

enpòtan ant awondisman Manhattan ak Bronx, konekte kominote yo ak transpòte plizyè milye vwayajè 

chak jou. Renovasyon an pral fè yon wout long nan asire sekirite tout moun ki itilize pon an.” 

 

Manm Konsèy Vil New York Vanessa L. Gibson te deklare, “Li enteresan anpil pou wè pwojè 

reyabilitasyon Pon Alexander Hamilton vini nan yon kalite konklizyon ki gen siksè konsa. Apre senkan 

pandan fanmi Bronx yo te viv avèk pwojè plis pase $400 milyon dola ak tout aktivite ki gen rapò yo, 

mwen konnen elektè mwen yo grandman apresye envestisman tan ak resous sa yo ki te fèt pou asire ke 

Pon Alexander Hamilton kounye a pi ansekirite pase anvan e mwen vle remèsye Gouvènè Cuomo ak 

administrasyon li an paske li te yon patnè enpòtan pandan pwojè sa a.” 

 

Jacobs Engineering of New York, NY, te bay sèvis konsepsyon pou pwojè a e kontraktè konstriksyon an 

se yon antrepriz konjwen ant CCA Civil Inc. ak Halmar International LLC of Jersey City, NJ. Ammann & 

Whitney nan Vil New York te fè enspeksyon pwojè konstriksyon an. 

 

NYSDOT nan mwa desanm te resevwa yon Prim nan Patenarya Ekselans pou pwojè sa nan Associated 

General Contractors Eta New York. Prim lan rekonèt pwojè konstriksyon yo ki pi byen enkane prensip 

patenarya, enkli konfyans, angajman, klate ak ouvèti nan yon efò komen. 

 

Pou jwenn enfòmasyon adisyonèl, tanpri vizite sitwèb pwojè a www.nysdot.gov/AHB. 

